
Pembangunan Ruang Hijau Dalam Kawasan Perumahan Dan Keberkesanan Penggunaannya

ABSTRAK

Pada masa kini ruang hijau adalah penting bagi penduduk
bandar. Selain daripada menghiasi muka bumi ini dengan suasana
hijau, ia juga memberi manfaat kepada manusia di bumi ini. Bagi
Ebenezer Howerd (1946), kawasan hijau adalah kawasan yang
ditumbuhi oleh tumbuh-tumbuhan samada dijadikan sebagai

kawasan pertanian atau dibiarkan semak begitu sahaja.

Pada masa kini kawasan hijau lebih dikenali sebagai kawasan
rekreasi seperti taman-taman samada taman tasik, taman permainan
kanak-kanak dan juga padang bola yang digunakan sebagai tempat
untuk berekreasi dan juga bersosial. Bagi kawasan perumahan,
jumlah kawasan hijau adalah 10% daripada kawasan pembangunan.
Namun begitu adakah garispanduan yang terdapat dalam akta
Perancangan Bandar dan Desa ini dipraktikkan? Adakah kawasan

hijau ini dilengkapi dengan kemudahan yang diperlukan?

Kawasan hijau ini harus dilengkapi dengan kemudahan-
kemudahan yang diperlukan. Tujuannya adalah supaya kawasan
hijau tersebut dapat digunakan dengan sebaiknya dan tidak terbiar.
Kawasan hijau ini haruslah dibangunkan supaya ianya berfungsi

dengan berkesan.

